
Tauheed deen-e-Islam ki buniyad hai, jis ke baghair koi amal gabil-e-qubool nahin. Makkah ke
Quraysh Allah par imaan rakhte the, magar unke shirk ki wajah se unke aamaal bekaar thehra
diye gaye. Ageedah Tauheed ko na sirf infiradi tor par balke jamaati satah par bhi mazbooti se
apnana chahiye.

Shirk duniya ka sabse bara zulm hai aur Allah Ta’ala ki Ruboobiyyat aur Uloohiyyat ke khilaf ek
baghawat hai. Yeh insaan ko Allah ki rehmat se door karta hai aur uske tamam aamaal ko
barbaad kar deta hai.

Aamaal ki qubooliyat ki buniyadi shart Tauheed hai. Allah Ta’ala ke nazdeek wahi amal qgabil-e-
gubool hai jo uski raza ke liye khalis ho. Agar aamaal mein shirk shaamil ho jaye, to wo aamaal
Allah ke nazdeek mardood hote hain.

Qur’an mein Allah Ta’ala ne wazeh kiya hai ke shirk wo jurm hai jise kabhi maaf nahi kiya
jaayega. Jo koi Allah ke saath kisi ko shareek karta hai, uske liye jannat haraam aur jahannum
wajib ho jati hai.

Tamam ambiya ki buniyadi dawat Tauheed thi. Har nabi ne apni gaum ko ek Allah ki ibaadat ki
taraf bulaya aur shirk se bachne ki talgeen ki.

Shirk ki wajah se insaan duniya aur aakhirat dono mein zillat ka shikaar hota hai. Duniya mein
mushrik ke jaan o maal ka tahaffuz nahi hota, aur aakhirat mein usay hamesha ke liye jahannum
mein rehna padta hai.

Tauheed woh azeem naimat hai jis ke zariye insaan baghair hisaab ke jannat mein dakhil ho
sakta hai. Yeh insaan ko duniya mein izzat aur aakhirat mein najat dilati hai.

Qiyamat ke din Nabi Kareem &5 ki shafaat unhi ko naseeb hogi jinhon ne Tauheed ko apnaya ho
ga aur shirk se bachte rahe honge.

Shirk insaan ko jahalat aur gumrahi ke gehre gadhay mein gira deta hai. Yeh muashray ko
intishar ka shikaar banata hai aur insaan ko uski fitri haalat se hata deta hai.

